
Comprensidén
e promocion
do benestar
emocional dos

nenos e nenas
no espectro

do autismo na
contorna escolar

Non poder entender o mundo que te rodea
produce confusion, e penso que esa é a causa
de todos os temores.

(Therese Joliffe, persoa no espectro)

Na Unidade de Apoio en Contextos Naturais (UAM) da Asociacion
Autismo Bata prestamos apoio a persoas no espectro do autismo
de idades comprendidas entre os 18 meses e os 18 anos, asi coma
as suas familias, educadores e outros profesionais relacionados.

O noso principal obxectivo é contribuir & mellora da calidade de
vida presente e futura da persoa no espectro, o que implica a com-
prension das stias necesidades nos diferentes contextos, a presta-
cién dos apoios apropiados, o coidado do benestar emocional e a
prevencion de problemas de salide mental. Por este motivo, e de
cara a proporcionar un mellor e mais axustado apoio, na UAM, so-
mos as profesionais de atencién directa as que nos desprazamos
as contornas onde transcorren as vidas das persoas: &s stas ca-
sas, aos centros educativos e & comunidade, de cara a promover
relacions persoais satisfactorias, proporcionar e consesuar estra-
texias metodoldxicas cos educadores, posibilitar a xeneralizacién
das aprendizaxes etc.

O autismo é unha maneira di-
ferente de ser humano (Pri-
zant, 2018). E unha condicién
que afecta o neurodesenvol-
vemento e implica dificultades
na comunicacién e interaccién
social, patréons de comporta-
mento, intereses e activida-
des restrinxidas e repetitivas,
asi como diferenzas na forma
en que se procesa e responde
4 informacién sensorial. Ain-
da que as persoas no espectro
comparten estas caracteristi-
cas comuns, a forma na que
se expresan é moi diversa e
os retos que presentan varian
considerablemente. Ademais,
acotio coexisten outras con-
diciéns coma a discapacida-
de intelectual, o trastorno por
déficit de atencién e hiperac-
tividade, trastornos da apren-
dizaxe, o trastorno bbsesivo
compulsivo, a depresion, tras-
tornos da ansiedade, a epilep-
sia e os trastornos do sono e
gastrointestinais.

A xa mencionada heteroxe-
neidade da manifestacion
dos signos nucleares do au-
tismo, unida & ampla varia-
bilidade de necesidades de
apoio, poden complicar a va-
loracién clinica e o diagndstico
de problemas de satide men-
tal; ao que se engaden as difi-
cultades de moitas persoas na
identificacion e comunicacion
das propias sensaciéns cor-
porais, sentimentos e estados
emocionais, adquirindo maior
complexidade, se cabe, a va-
loracion diagndstica nas per-
soas con grandes alteraciéns
cognitivas e da comunicacién
(Paula y Martos, 2009).

O escaso apoio nas relaciéns
sociais & persoa no espectro, o
desgaste mental e emocional
que sofre por sentir a necesi-
dade de camuflar socialmen-
te parte das dificultades e
comportamentos  considera-
dos «autistas» para tratar de

Salude mental e educacion /

encaixar nunha sociedade que, frecuentemente, impén barreiras
a sla participacion, os constantes esforzos por asimilar e poér en
practica comportamentos e habilidades compensatorias, asi como
a exposicion e acumulacién de experiencias negativas de diversa
indole, contriblen ao desenvolvemento dunha baixa autoestima,
altos niveis de ansiedade, depresion, trauma e un incremento da
ideacion suicida; sendo a adolescencia unha etapa de especial vul-
nerabilidade.

Dende a escola, son multiples as acciéns que poden desenvolver-
se para tratar de garantir o benestar emocional e a prevencién de
problemas de satide mental no alumnado no espectro do autismo:

Comprensién, formacién,aceptacion e respecto da condicién autista
por parte dos docentes e do resto da comunidade educativa.

Comunicacién e colaboracién estreita e continua dos profesionais edu-
cativos coa familia ou titores do alumno/a, non sé en relacion co eido
académico, senén tamén con respecto ao seu benestar fisico, emocio-
nal e social.

Cofiecer as caracteristicas persoais do alumno/a: nivel cognitivo, co-
municativo, académico, emocional, social e motor, perfil sensorial, for-
talezas e retos, intereses, medos, necesidades da persoa e de apoio
educativo, etc. de cara a adoptar medidas que garantan o seu benestar.

Ofrecer unha contorna comprensible e previsible (informacién anticipa-
da do que vai ocorrer, os comportamentos que se esperan da persoa e
dos demais, as condiciéns sensoriais, as transicions e esperas, etc.), asi
coma anticipacion dos cambios e axuda para xestionalos.

Explicaciéns frecuentes que axuden a mellorar a sta comprensién xe-
ral do mundo, dos sucesos que ocorren ao seu redor e das mentes e
reacciéns das persoas.

Facilitar a accesibilidade, comprensibilidade e adaptacién das contor-
nas (sinalizacion de espazos, establecemento de normas), actividades
e tarefas (instrucions claras, concretas, axustadas, secuenciadas, maior
tempo para procesar e responder), e facelo preferentemente de xei-
to visual.

Para concluir, gustarianos su-
blifar que as necesidades das
persoas no espectro do autis-
mo son as mesmas que as de
calquera, se ben tefien moitas
mais dificultades para ver esas
necesidades cubertas. Necesi-
tan sentirse seguras, respecta-
das, valoradas e competentes,
manter relaciéns persoais po-
sitivas, dispor de experien-
cias e oportunidades, facer
elecciéns e tomar decisiéns, e
que se lles permita contribuir
nunha sociedade tan diversa
como cada unha das persoas
que a conformamos. =

Apoio para establecer e manter relaciéns positivas con pares e adul-
tos, na formacién de amizades e nas actividades de grupo (apoio nas
aprendizaxes cooperativas, estruturaciéon dos recreos, sensibilizaciéon
da comunidade educativa).

